
Mehandipur ka ye Bajrang Bala bada,
Iske dar se na koi bhi khaali gaya,
Jo aaya muraadein mili hai use,
Iske dar se na koi sawaali gaya,
Mehandipur ka ye Bajrang Bala bada.

Ye to dukhiyon ki jholi ko kshan mein bhare,
Vipdaon ke baadal ko door kare,

Ghaata ke parvaton pe chamatkaar kar,
Bhakton ke sankaton ko nikaale gaya,
Iske dar se na koi bhi khaali gaya,
Mehandipur ka ye Bajrang Bala bada.

Teri moorat sajeeli wo paashaan si,
Jismein mamta bhari hai re Bhagwan ki,

Tu to khud bana bhakt Shri Ram ka,
Rama Rama rata deta taali gaya,
Iske dar se na koi bhi khaali gaya,
Mehandipur ka ye Bajrang Bala bada.

Tere dwaare pe bhakton ki bharmaar hai,
Baitha le ke tu preton ka darbaar hai,

Koi jhoome idhar koi jhoome udhar,
Tere sote ka waar na khaali gaya,
Iske dar se na koi bhi khaali gaya,
Mehandipur ka ye Bajrang Bala bada.

Laya shriphal ka bhog mein Shri Balaji,
Teri jyoti jagaane ko o Balaji,

Teri pooja rachaane ko Bajrangbali,
Ghrit aur sindoor ki thaali laya,
Iske dar se na koi bhi khaali gaya,
Mehandipur ka ye Bajrang Bala bada.

Mehandipur to Prabhu wo hi ja paayenge,
Jo bhi seva mein teri bhajan gaayenge,

Main to pooja na jaanu na jap tap tera,
Meri bagiya ka tu ban maali bhaya,
Iske dar se na koi bhi khaali gaya,
Mehandipur ka ye Bajrang Bala bada.

